ԱՄՓՈՓԱԹԵՐԹ  
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԵՎ ԶԱՐԳԱՑՄԱՆ ՖՐԱՆՍԻԱԿԱՆ ԳՈՐԾԱԿԱԼՈՒԹՅԱՆ ՄԻՋԵՎ ՉՀԱՍՏԱՏՎԱԾ ՎԱՐԿԱՅԻՆ ԳԻԾ ՏՐԱՄԱԴՐԵԼՈՒ ՄԱՍԻՆ ԹԻՎ CAM 1029 ՇՐՋԱՆԱԿԱՅԻՆ ՀԱՄԱՁԱՅՆԱԳՐԻ ՀԱՄԱՁԱՅՆԱԳԻՐԸ» ՎԱՎԵՐԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ՆԱԽԱԳԾԻ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ



	1. ՀՀ ֆինանսների նախարարություն

	№ 04/5-2/1065-2026

	 «Հայաստանի ջրային և գյուղատնտեսության ոլորտների համապարփակ զարգացում»-WAIDA (Ծրագիր) ծրագրի շրջանակում 2025թ. դեկտեմբերի 18-ին և դեկտեմբերի 19-ին ստորագրված «Հայաստանի Հանրապետության կառավարության (Վարկառու) և Զարգացման ֆրանսիական գործակալության (Վարկատու) միջև չհաստատված վարկային գիծ տրամադրելու մասին թիվ CAM 1029 շրջանակային համաձայնագրի» (Համաձայնագիր) համաձայն Վարկատուն համաձայնում է Վարկառուին տրամադրել վարկ հետևյալ պայմաններով և դրույթներով.
· Վարկի առավելագույն գումարը 100 մլն եվրո է,
· Համաձայնագրի ստորագրման օրվանից երեք տարվա ընթացքում Վարկառուն կարող է դիմել Վարկատուին համապատասխան վարկը հասանելի դարձնելու համար՝ Վարկատուին վարկի հաստատման հայտ ներկայացնելով (Credit Request),
· վարկի հաստատման հայտը ստանալուց հետո Վարկատուն Վարկառուին է ներկայացնում ֆինանսավորման պայմանների առաջարկ (Financial Conditions Proposal), 
· վարկի հաստատման հայտը ընդունելու դեպքում Վարկատուն Վարկառուին ներկայացնում է Վարկի հաստատում (Credit Approval),
· վարկը հասանելի դառնալուց հետո Վարկառուն Վարկատուին է ներկայացնում մասհանման հայտեր (Drawdown Request)՝ առավելագույնը 20 հատ,
· մասհանումները հասանելի են դառնում Վարկառուին կանխավճարների տեսքով, որոնք Վարկատուն վճարում է Ծրագիրն իրականացնող կառույցի կողմից բացված հաշվին (նշված հաշիվը գործում է նաև Ծրագրի համաֆինանսավորող ՀԲ-ի միջոցների ստացման համար),
· յուրաքանչյուր մասհանման համար Վարկառուն կարող է ընտրել ֆիքսված կամ լողացող տոկոսադրույք,
· լողացող տոկոսադրույք՝ 6-ամսյա EURIBOR+մարժա` 1.2% (մարժան սահմանված է միայն առաջին և երկրորդ վարկերի համար, երրորդ վարկի համար կսահմանվի վարկի հաստատման փաստաթղթով), 21.01.2026թ. դրությամբ լողացող տոկոսադրույքը 3.356% է (6-ամսյա EURIBOR՝ 2.156%),
· առաջին և երկրորդ վարկերի մայր գումարների մարման արտոնյալ ժամկետ՝ վարկերի հաստատման ամսաթվերից հետո 6 տարի,
· վարկերի մայր գումարի մարման վերջին ամսաթվի վերջնաժակետ՝ 31.12.2048թ.,
· ֆիքսված տոկոսադրույք` ֆիքսված կողմնորոշիչ տոկոսադրույք (ենթակա է ֆիքսման վարկի հաստատման փաստաթղթում և որը տվյալ պահին նշված չէ) ավելացրած/պակասեցրած ինդեքսային դրույքաչափի (տաս տարի ժամկետայնությամբ ֆրանսիական գանձապետական պարտատոմսերի տոկոսադրույք, որը հրապարակվում է Վարկատուի կողմից համապատասխան ֆինանսական կառույցի կայքում) տատանման չափով, որը տեղի է ունեցել վարկի հաստատման ստորագրման ամսաթվի և տոկոսադրույքի սահմանման ամսաթվի (Վարկատուի կողմից մասհանման հայտի ստացման ամսաթիվ) միջև: Ֆիքսված տոկոսադրույքը չի կարող պակաս լինել 0.25%-ից: Միաժամանակ,  յուրաքանչյուր մասհանման հայտում Վարկառուն կարող է նշել իր համար ընդունելի առավելագույն տոկոսադրույքի չափը, և եթե տոկոսադրույքի սահմանման ամսաթվին սահմանված տոկոսադրույքը գերազանցում է հայտում նշված տոկսադրույքը, ապա հայտը համարվում է չեղյալ,  
· ֆիքսված տոկոսադրույքի տարբերակը Վարկառուն կարող է ընտրել այն դեպքում, եթե մասհանման հայտում նշված նվազագույն գումարը 3․0 մլն եվրո է,
· պարտավորության վճար` տարեկան 0.5%, որը հաշվարկվում է յուրաքանչյուր վարկի չմասհանված գումարի նկատմամբ` սկսած վարկի հաստատման (Credit Approval) ամսաթվից 6 ամիս հետո,
· միանվագ կոմիսիոն վճար` յուրաքանչյուր վարկի առավելագույն գումարի 0.5%-ի չափով, որը վճարվում է վարկի հաստատման ստորագրման ամսաթվից 15 օրվա ընթացքում մինչև առաջին մասհանումը,
· չեղարկման վճար` վարկի չեղարկված գումարի 2.5%,
· տույժ ժամկետանց վճարումների գծով` տվյալ ժամանակահատվածի համար կիրառելի տոկոսադրույքին գումարած 3.5%` հաշվարկվում է վճարման ենթակա օրվանից մինչև փաստացի վճարման ամսաթիվը,
· Վարկատուի կրած մի շարք ծախսերի փոխհատուցում կամ ուղղակի վճարում, այդ թվում` Համաձայնագրի կամ Համաձայնագրին առնչվող ցանկացած այլ փաստաթղթի բանակցությունների, նախապատրաստման և ստորագրման (ներառյալ` ցանկացած իրավաբանական կարծիք) և ստորագրման ամսաթվից հետո ցանկացած այլ ֆինանսական փաստաթղթի առնչությամբ:
Այսպիսով՝ Վարկառուն պարտավորվում է վերոհիշյալ պայմաններով և դրույթներով սպասարկել և մարել վարկը:
	Ընդունվել է ի գիտություն:

	2. ՀՀ արդարադատության նախարարություն
	26.12.2025թ.

	
	№ /14,1,2/60092-2025

	Համաձայնագիրը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:
Միաժամանակ, Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Համաձայնագիրը ենթակա կլինի վավերացման ՀՀ Սահմանադրության 116-րդ հոդվածի     1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերով:
	Ընդունվել է ի գիտություն:

	3. ՀՀ արտաքին գործերի նախարարություն
	08.01.2026թ.

	
	№ 1111/506-26

	Զարգացման ֆրանսիական գործակալության և Հայաստանի Հանրապետության միջև թիվ CAM 1029 շրջանակային համաձայնագիրը այսուհետ՝ շրջանակային համաձայնագիր ստորագրվել է 2025 թվականի դեկտեմբերի 18-ին և 19-ին: 
Շշրջանակային համաձայնագրով նախատեսվում է ՀՀ Սյունիքի մարզում ոռոգման ենթակառուցվածքների բարելավման, ինչպես նաև «Հայաստանում ջրային ռեսուրսների և գյուղատնտեսության ոլորտի համալիր զարգացում»/WAIDA (որը ներառում է նաև Ջրային և ոռոգման ծառայությունների բարելավման ծրագիրը»/WISE) ջրային ծրագրի իրականացման նպատակով վարկային միջոցների տրամադրում: Հայաստանում ԶՖԳ օժանդակությամբ իրականացվել են և ընթացքում են ջրային ոլորտին առնչվող կարևորագույն ծրագրեր, մասնավորապես 2025թ. ավարտվեց Վեդու ջրամբարի կառուցումը, ընթացքում են նաև Արարատի և Արմավիրի մարզերում ոռոգվող գյուղատնտեսության զարգացման ծրագրերը: 
Գյուղատնտեսության զարգացումը, մասնավորապես ջրային ռեսուրսների խնայողաբար ու արդյունավետ օգտագործմանն ուղղված գործողությունները լիովին համապատասխանում են ՀՀ կառավարության 2021-2026թթ. ծրագրին: 
Շրջանակային համաձայնագրի ուժի մեջ մտնելու կարգը նախատեսված է համաձայնագրի 2-րդ՝ Սահմանումներ  հավելվածում.
Ուժի մեջ մտնելու ամսաթիվ նշանակում է այն ամսաթիվը, երբ Շրջանակային համաձայնագրի ուժի մեջ մտնելու համար անհրաժեշտ բոլոր ներքին ընթացակարգերը կատարվել են, ինչպես տեղեկացվել է Հայաստանի Հանրապետության արտաքին գործերի նախարարության կողմից:
Հաշվի առնելով վերոգրյալը, ինչպես նաև Հայաստան-Ֆրանսիա ռազմավարական բնույթ կրող հարաբերությունները՝ արտաքին գործերի նախարարությունը Միջազգային պայմանագրերի մասին օրենքի 11-րդ հոդվածի հիմքով՝ նպատակահարմար է գտնում Զարգացման ֆրանսիական գործակալության և Հայաստանի Հանրապետության միջև չհաստատված վարկային գիծ տրամադրելու մասին թիվ CAM 1029 շրջանակային համաձայնագրի վավերացումը կամ հաստատումը:
	Ընդունվել է ի գիտություն:












	4. Պետական գույքի կառավարման կոմիտե
	30.12.2025թ. 

	
	№ ԴԽ/15.3/45179-2025   

	«Հայաստանի Հանրապետության կառավարության և Զարգացման ֆրանսիական գործակալության միջև չհաստատված վարկային գիծ տրամադրելու մասին» թիվ CAM 1029 շրջանակային համաձայնագրի նախագծով «Պետական գույքի կառավարման մասին» Հայաստանի Հանրապետության օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է ի գիտություն:

	5. ՀՀ ՏԿԵՆ 
Ջրային կոմիտե

	30.12.2025թ.

	
	№ ԴԽ/15.3/45179-2025   

	2025 թվականի դեկտեմբերի 4-ին ՀՀ կառավարության N 1733 որոշմամբ հավանություն է տրվել Հայաստանի Հանրապետության կառավարության և Զարգացման ֆրանսիական գործակալության միջև չհաստատված վարկային գիծ տրամադրելու մասին թիվ CAM 1029 շրջանակային համաձայնագրի ստորագրման առաջարկությանը, որը ստորագրվել է 2025 թվականի դեկտեմբերի 18-ին և 19-ին։  
Հայաստանի Հանրապետությունում ջրային և ոռոգման ենթակառուցվածքների զգալի մաշվածությունը, ջրի կորուստների բարձր մակարդակը, ինչպես նաև կլիմայական փոփոխություններով պայմանավորված ռիսկերի աճը լուրջ մարտահրավերներ են ջրային ռեսուրսների արդյունավետ կառավարման և գյուղատնտեսության կայուն զարգացման համար։ «Հայաստանում ջրային ռեսուրսների և գյուղատնտեսության համալիր զարգացում» («WAIDA») ծրագիրն առաջարկում է համալիր և փուլային լուծում՝ միաժամանակ անդրադառնալով ազգային և տեղական մակարդակներում առկա խնդիրներին։
Ծրագիրն ունի երկու բաղադրիչ (պիլար)՝
1. ազգային մակարդակում իրականացվող ջրային ենթակառուցվածքների ներդրումային բաղադրիչ, որը համաֆինանսավորվելու է Համաշխարհային բանկի կողմից, 
2. Սյունիքի մարզում՝ տեղական մակարդակում իրականացվող բաղադրիչ /Land and irrigation for territorial development in Syunik (LTDS)/՝ ուղղված ոռոգման համակարգերի վերականգնմանը, ջրային ռեսուրսների կառավարման բարելավմանը և կայուն ու ընդգրկուն գյուղատնտեսության զարգացմանը։ 
Ծրագիրը համահունչ է Հայաստանի Հանրապետության զարգացման առաջնահերթություններին և լիովին համապատասխանում է ինչպես ազգային, այնպես էլ միջազգային ռազմավարական փաստաթղթերին, այդ թվում՝ Հայաստանի Երկրի Գործընկերության Շրջանակին (2025–2029 թթ.), ՀՀ ջրային ռեսուրսների կառավարման ռազմավարությանը (2022–2030 թթ.), Գյուղատնտեսական և գյուղական զարգացման ռազմավարությանը (2030 տեսլական), ինչպես նաև Կայուն զարգացման նպատակներին (SDG 2, SDG 6 և SDG 13)։
Վարկային համաձայնագրի իրականացումն ապահովվում է բազմափուլ ծրագրային մոտեցմամբ (MPA) և համաֆինանսավորվում է ԶՖԳ-ի, Համաշխարհային բանկի «Ջրային և ոռոգման ծառայությունների բարելավում» («WISE») ծրագրի և Եվրոպական միության կողմից, ինչը վկայում է ծրագրի նկատմամբ միջազգային գործընկերների բարձր վստահության և ֆինանսական կայունության մասին։
· Զարգացման ֆրանսիական գործակալություն (AFD) — մինչև 100 մլն եվրո բազմափուլ վարկ
· Եվրամիություն (EU) — 12.456 մլն եվրո դրամաշնորհ (տեխնիկական աջակցություն, կարողությունների զարգացում)
· Համաշխարհային բանկ (WISE ծրագիր) — 70 մլն եվրո 
Ելնելով վերոգրյալից՝ Հայաստանի Հանրապետության կառավարության և Զարգացման ֆրանսիական գործակալության միջև «Հայաստանում ջրային ռեսուրսների և գյուղատնտեսության համալիր զարգացում» («WAIDA») ծրագրի շրջանակում կնքվող վարկային համաձայնագրի վավերացումը նպատակահարմար և հիմնավորված է։   

«Հայաստանում ջրային ռեսուրսների և գյուղատնտեսության համալիր զարգացում» («WAIDA») ծրագրի շրջանակում Հայաստանի Հանրապետության կառավարության և Զարգացման ֆրանսիական գործակալության (ԶՖԳ) միջև կնքվող վարկային համաձայնագրի արդյունավետ, համակարգված և նպատակային իրականացումն ապահովվում է Հայաստանի Հանրապետության պետական կառավարման համապատասխան մարմինների և ծրագրի իրականացման համար ձևավորված կառավարման կառույցների միջոցով։
Ծրագրի ընդհանուր համակարգման և ջրային ենթակառուցվածքների բաղադրիչի իրականացման համար պատասխանատու լիազոր մարմին է հանդիսանում Հայաստանի Հանրապետության տարածքային կառավարման և ենթակառուցվածքների նախարարության ջրային կոմիտեն, որն իր լիազորությունների շրջանակում ապահովում է ծրագրի իրականացումը, ոլորտային քաղաքականությունների համապատասխանությունը, ինչպես նաև միջգերատեսչական համագործակցությունը։
Ծրագրի իրականացման շրջանակում ստեղծվում են հետևյալ ղեկավար մարմինները.
Սյունիքի Ղեկավար կոմիտեն հանդիսանում է Սյունիքի մարզում իրականացվող բաղադրիչի, ինչպես նաև Եվրոպական Միության կողմից տրամադրվող դրամաշնորհի կառավարման նպատակով ձևավորված ղեկավար մարմին։ Կոմիտեն պատասխանատու է Սյունիքի բաղադրիչի իրականացմանն առնչվող բարձր մակարդակի ռազմավարական որոշումների կայացման, միջգերատեսչական համագործակցության և համակարգման խթանման, ծրագրային գործընթացների արդյունավետ կառավարման, ինչպես նաև Սյունիքի բաղադրիչի ընդհանուր առաջընթացի, ինչպես նաև «Ջրային և ոռոգման ծառայությունների բարելավում» («WISE») և Սյունիքի բաղադրիչների տեխնիկական աջակցության ծրագրի վերահսկման և մոնիթորինգի համար։ 
«WISE» Ղեկավար կոմիտեն հանդիսանում է WAIDA ծրագրի շրջանակում Համաշխարհային բանկի կողմից համաֆինանսավորվող «Ջրային և ոռոգման ծառայությունների բարելավում» («WISE») բաղադրիչի իրականացման համար ստեղծված ղեկավար մարմին։ Կոմիտեն կնախագահի Հայաստանի Հանրապետության փոխվարչապետը և իր կազմում ներառում է Ֆինանսների նախարարության, Տարածքային կառավարման և ենթակառուցվածքների նախարարության, Ջրային կոմիտեի, Էկոնոմիկայի, Շրջակա միջավայրի, Առողջապահության նախարարությունների ներկայացուցիչներին։ «WISE» Ղեկավար կոմիտեն պատասխանատու է բարձր մակարդակի ռազմավարական որոշումների կայացման, միջգերատեսչական համագործակցության և համակարգման ապահովման, ինչպես նաև «WISE» բաղադրիչի իրականացման ընթացքի, առաջընթացի և արդյունքների վերահսկման և մոնիթորինգի համար։
Վերոհիշյալ մարմինների գործունեությունն ապահովում է ծրագրի բաղադրիչների փոխկապակցված, թափանցիկ և արդյունավետ իրականացումը՝ Հայաստանի Հանրապետության օրենսդրությանը և միջազգային ֆինանսական հաստատությունների ընթացակարգերին համապատասխան։
	Ընդունվել է ի գիտություն:






